ÚTSKRIFT ÚR FUNDARGERÐARBÓK

BYGGÐARRÁÐS HÚNAÞINGS VESTRA.

470. fundur byggðarráðs Húnaþings vestra haldinn mánudaginn 11. desember 2006 kl. 13:00 í fundarsal sveitarstjórnar, Félagsheimilinu Hvammstanga.

Dagskrá:

1. Drög að ályktun um takmörkun dragnótaveiða í Húnaflóa.

2. Fundargerð 738. fundar stjórnar Sambands íslenskra sveitarfélaga.

3. Erindi Snorraverkefnisins.

4. Skýrsla eftirlitsmanns með lausagöngu búfjár 2006.

5. Erindisbréf.

Afgreiðslur:

1. Fram lögð drög að ályktun um takmörkun dragnótaveiða í Húnaflóa. Skorað er á sjávarútvegsráðherra að banna dragnótaveiðar stærri skipa en 22 metrar á lengd á Húnaflóa innan línu sem dregin verði úr Kálfshamarsvíkurvita á Skaga að Gjögurvita á Ströndum. Byggðarráð samþykkir ályktunina.
2. Til kynningar lögð fram fundargerð 738. fundar stjórnar Sambands íslenskra sveitarfélaga frá 20. október sl.

3. Fram lagt erindi Snorraverkefnisins. Óskað er eftir fjárstyrk til verkefnisins á árinu 2007. Snorraverkefnið hefur á sl. árum hvatt unga Vestur-Íslendinga í Kanada og Bandaríkjunum til varðveislu íslensks menningararfs. Verkefnið hefur m.a. stuðlað að ungmennasamskiptum í þessu skyni. Erindinu vísað til gerðar fjárhagsáætlunar ársins 2007.
4. Til kynningar lögð fram skýrsla Ingvars J. Jóhannssonar, eftirlitsmanns með lausagöngu búfjár um verkefni ársins 2006.

5. Fram lögð drög að erindisbréfum fastanefnda sveitarfélagsins ásamt erindisbréfum byggðarráðs og fagnefndar Skólabúðanna á Reykjum. Erindisbréfunum vísað til afgreiðslu sveitarstjórnar.
Samþykkt að taka á dagskrá:

6. Sveitarstjóri lagði fram drög að bréfi til samgönguráðherra þar sem óskað er heimildar ráðherra sbr. ákvæði hafnalaga til að sveitarsjóði sé heimilt að greiða hafnarsjóði framlag á árinu 2006 til að styrkja eiginfjárstöðu hafnarinnar. Samþykkt að sveitarstjóri sendi ráðherra erindið.
7. Byggðarráð Húnaþings vestra samþykkir hér með að taka lán hjá Lánasjóði sveitarfélaga að fjárhæð kr. 59.300.000,00- kr. Lán þetta er bundið vísitölu neysluverðs og er til 10 ára með uppgreiðsluheimild og breytilegum vöxtum, nú 4,40% og skal endurgreiðast á 10 árum sbr. ákvæði lánssamnings nr. 62/2006. Til tryggingar láninu standa tekjur sveitarfélagsins, sbr. heimild í 3. mgr. 73. gr. sveitarstjórnarlaga nr. 45/1998. Er lánið tekið vegna framkvæmda í hafnarsjóði, hitaveitu og hjá eignasjóði sveitarfélagsins sbr. 2. gr. laga um Lánasjóð sveitarfélaga nr. 136/2004. Jafnframt samþykkir byggðarráð að veita Skúla Þórðarsyni sveitarstjóra kt. 190164-4389 fullt og ótakmarkað umboð til þess f.h. Húnaþings vestra að undirrita lánssamning eða skuldabréf við Lánasjóð sveitarfélaga sbr. framangreint, sem og til þess að móttaka, undirrita og gefa út, og afhenda hvers kyns skjöl, fyrirmæli og tilkynningar, sem tengjast lántöku þessari. Lántaka þessi er samkvæmt fjárhagsáætlun ársins 2006. Heimir Ágústsson situr hjá við afgreiðslu þessa dagskrárliðar þar sem hann telur ekki þörf á umræddri lántöku.
8. Fram lagt erindi fjallskiladeilda Hrútafjarðar og Miðfjarðar. Óskað er fjárframlags úr sveitarsjóði á árinu 2007 v/ girðingar á afrétti milli Hrútfirðinga og Miðfirðinga. Samþykkt að vísa erindinu til gerðar fjárhagsáætlunar ársins 2007.
Fundargerð upplesin og samþykkt.

